
ТЕШАМ
( По э ма )

Безам ал  хаза,
Теш амал сийлахь,
П и ллакхал  оьзда,
И охьаллил деза 
Х1ума дац,
Хилла дац,
Хир а  дац 
Дуьнен чохь.
Сийлаххьий, дезий ду 
Теш ам ан сий.

(Нохчийн фольклор).

1-ра дакъа

Д е н  в е с е т
Малх бара схьакхетта,
Шен лепар гГелдина,
Хьоьжура и лаьтта,
Шен з1аьнарш лаг1йина,
Наг наггахь мархаша 
И д1ахьулбора,
Мохо а моханца 
Юткъа шок еттара.
Сов бертахь бехара 
Хьекъале доьзал,
И оьзда кхиийра 
Кхетаме дадас.

И цомгаш хилира 
Б1аьстенан юьххьехь, 
Хан-хене елира,
Сатуьйсуш Нолене.
Амма и то ца луш, 
Цамгар ч1аг1ъелира, 
Т1аккха цо кхаа к1анте 
Кхетаме дийцира:
— Х1ах1ани, сан к1ентий! 
Аш сема ладог1а,
Полене сатесна 
Сан цамгар ч1аг1ъелла, 
Дуьненах сан х1инца 
Дезар ду догдилла, 
Цундела сан шуьга 
Дезар ду д1айийца 
Цомгашчу даг т1ера 
Пелъелла ойла.
Дуьнен чохь х1инццалца 
Хан-зама йоккхуш,
Нахаца к1оршаме,
Вон хилла дац вай,
Нах вайца, вай цаьрца 
Тарлуш а хилла;

Вай харцо нахаца 
Цкъа а ца лелийна,
Я нахе ваьшца а 
Лела ца яйтина,
Вахаран 1алашо 
Хьекъале яцахь,
И вахар хир ду-кха 
Шен маьГна доцуш,
Шен даймохк, хьоме халкъ 
Сил дукха дезаш,
Халкъана, махкана 
Тешаме вахар,
Нахаца гТиллакхе,
Собаре хилар 
Оьзда ду к1антана,
Сийлахь ду цунна.
Нийсо а ларъелаш 
Массо а ханна.
Куьйгаца дГатоттий 
Лам харцош велахь а, 
Тешаме ца хилахь,
Кепекан мах бац,
Эккхийна маса сай 
Схьалоцуш велахь а,

Шен кийрахь адаман 
Дог долуш вацахь, 
Кепекан пайда бац 
Ишттачух бала.
Стаг, зуда, — шайх адам 
Ала йиш мел ю, 
Ларалаш, сий делаш, 
Шайн дахар мел ду, 
Вон-дика хиллачохь 
Вай нацкъар ца 1ийна, 
Нахана юккъехь а 
Нийсо вай ларйина. 
Кхетаме хилалаш, 
Догц1ена дехаш,
Нахаца, вовшашца 
Пиллакхе 1елаш,
Делахь а сов к1еда,
Осал ма хилалаш.
Сан к1ентий, варийлаш, 
Ледарло ма елаш,
Шайн ненан догъоьцуш, 
Терго аш елаш.
Ас весет до шуьга,
Сан хьоме кТентий,



Вовшашца барт болуш, 
Шу хила деза,
Да-нана диц да деш 
Шу даха деза.
Цхьа т1орказ ду шуна 
Ас шуна дитна,
Цу чу а хьовсалаш, 
Вовшех да къаьсташ. 
Со ч1ог1а г1елвелла, 
Толур а вац со, 
Галваьлларг нисвелаш, 
ХьагЬбода эккхош. 
Нана цалеринарг 
Во1 лорур вац шух,
Яхь йоцуш ваьхнарг а 
Стаг хетар вац шух. 
Сан терго йин аша, 
Бехказло йоцуш.
Ас санна, сан гГовлехь 
Хало аш 1аьвши, 
Ч1ог1ачу цамгаро 
Хьоьгуьйту 1азап,
И б1аьрга гаро а 
Товжадо дог.

Тешаме доттаг1а 
Сов веза лору,
Доттаг1а воцург а 
Цхьан лору наха,
К1ад ца луш 1амаде 
Адамийн дахар, 
Массаьрца тидаме 
Хилалаш даим! 
Варийлаш, сан к1ентий. 
Ас весет до шуьга! 
Аьлла цо далхийра 
Дилхан дог цаьрга.

М-г1а дакъа

Д а й н а  ж о в х 1 а р

Дукха хан ялале 
Кхелхира дада,
Оьздачу доьзале 
Вон деъна хьаьдда, 
Вежарша шайн хало 
Ялха шаьш ца яхь а. 
Дог сецош, уьш 1ало, 
Цунна там бацахь а.



Оьздачу вежарех 
Шен ойла хьулъян 
1емина хиллера 
Жимахверг деран.
Дас аьлла и дог1а 
Къайллах схьаэцна, 
Вежаршка ладог1а 
Ца лиъна шена,
И сихха вахара 
Т1орказ схьалаха. 
Бешарчу parly к1ел 
И хьежа велира, 
Исхаран чоьи к1ел 
И тГорказ 1уьллура. 
Цунна чохь исбаьхьа 
Кхо жовх1ар хиллера, 
Царах цхьаъ схьаэцна, 
Дог1а д1атоьхна,
Шена д1алачкъийна,
И 1адда Гийра.
Цо ойла ца йира 
Дас динчу къамелан, 
Тергал а ца йира 
Тешаман сийлалла;

ТоммагЛа дира цо 
Шен дадас бехьначу 
Хьаналчу некъана, 
Доьзалехь х1инццалда 
Хилла а йоцчу 
КЛайдарган лар йилла 
Лалашо ца хилла,
Ца оьшу сонталла 
йира цо доьзална.
Цул тЛаьхьа цхьа зама 
Яьллачу. хенахь, 
Луьйранна можа малх 
Кхетале хьалха, 
Воккхахверг вежаршка 
Пийла вистхилира:
— Дас дина и весет 
Кхочушдан деза, 
Берашна цо кисет 
йитина хир яц,
Цхьа маьЛна доцуш дац 
Цо вайга аьлларг: 
КЛорггера хЛуманах 
Кхеташ и вара,
Адамийн дахар а

Девзина вара;
Хьовсур вай, кхетамах 
Цо вайга делларг 
Къоьнгашна некъ хьеха 
Мел пайда луш ду, 
Къонахчун хьехамах 
Мел оьзда ирс ду.
Ден весет кхочушдан 
Бахара к1ентий,
Т1орказ чохь сел деза 
Ши жовх1ар дара, 
Дохо я дакъош дан 
йиш йоцу совг1ат 
Хиллера дитинарг 
К1енташна дадас.
Цунах цецваларна, 
Воккхачу к1антана, 
Ойлане валарна, 
ХГоьттира б1арлаг1а 
БГаьргашна дуьхьал. 
Шен дадин аматаш 
Хьалхха д1ах1иттина, 
Цо бина хьехамаш 
Шен даг чу" бийшина,

Ладоьг1уш лаьттара 
Бисинчех воккхахверг, 
Вежаршка д1ахьаьжна, 
Вистхилла меллаша:
— Хьекъале вайн дада 
То ца луш кхелхира, 
Вайн дахар, ирс тадан 
И кийча лаьттира, 
ДГакхелхаш весет дан 
Цо ойла йинера,
Ткъа вайна совг1ат дан 
Цо цхьацца и жовх1ар 
Т1орказахь дитнера. 
Суна и хаар а 
Ас дуьйцур ду шуна: 
Вайн дадил хьекъале 
Наха кхин ца лоруш, 
Шаьш дата бовлале 
Дош хатта и хоржуш, 
Дика-вон дерзо а 
Хьуьнаре ша волуш, 
Догц1ена, тешаме 
Вара вайн дада. 
Къен-миска лоруш,

Даим цо rlo дора,
Пиллакхе, сов оьзда,
Тидаме и вара;
Шен к1ентийн барт эг1ар 
И лууш вацара,
Вай оьзда кхиорна 
Шен хьуьнар д1аделла,
Вай кхетош 1амийиарг 
Вайн хьоме дада ву.
Шен кхо к1ант висарна,
Барт хилар лаарна,
Цхьацца бен цо вайна 
Жовх1ар а ца дитна:
Уын денъан, дакъош дан 
Торуш дац, вежарий.
Цхьа жовх1ар вайх цхьамма 
Д1аэцна шена,
Харц новкъа х1оьттина 
Цхьа ваша вайлахь,
Вайга ца кхеталахь,
Кхетор ву наха,
Вай вешан декхара 
Кхочушдер ваьшлахь; 
Вежаршлахь дийццал и

'Пехдаьлла г!уллакх дац, 
Вай иза даггара 
Кхето а веза,
Дахаран бакъ маь!на 
Довзийта деза.
Бакъдерг вай вовшеха 
Лачкъо ца деза.
Оьзда некъ стагана 
Вахарехь оьшу,
Тешам а вахарна,
Х1о санна, оьшу,
Адаман дог кийрахь 
Хилар а санна.
Дикачу к1анта шен 
Дадин сий лардо,
Ткъа вочо цуьнан, шен 
Сий-меттиг лахйо;
Шен цхьаннан ойла яр 
Кхачаме хир дац,
Шен санна, вешин а, 
Кхечун а ойла 
Догдика хиларца 
Декхар ду ларъяр. 
Вовшашка хьаьвсира

Вежарий тийна, 
Юккъерчо бакъ дира 
Воккхачун дешнаш. 
Жимачо догшийла 
И къобалдира.
Нийсо ян езарна, 
Барт бира дара,
Говза дов къасточу 
Стагана тГедаха, 
Нийса некъ х1отточу 
Хьекъалан rlo лаха, 
Пиллакхе хиларца 
Тешаме яхь лара.

М1- г1а дакъа 

Э м к а л а н  л а р

Садаржа дуьйлира, 
Буьйсанах къаьсташ, 
1уьйре а юьйлира, 
Боданах къаьхкаш, 
1уьйренан мох бара 
Аренда кхерсташ, 
ДегГах и хьерчара,

;lfi>№3?3 Juob етташ. __ 
-ХьалхХе. .ijtseaM^.,... 
1уьйре д1атилча,
Мох тийна белира,
Ца хилча санна, 
Нурдашо малхана 
Кхаъ бохьуш санна, 
Цул хьалха схьакхета 
Нурсирла з1аьнарш 
Анаюх ц1ий а еш,
Ц1ен дари санна,
Нур детта елира, 
Стиглан йист хазъеш. 
Исбаьхьа ц1ен тача 
Хи т1ехь а х1оттош, 
Торга и ц1ен чара — 
Дашо малх г1аьттира. 
Боьлуш схьакхеттачу 
Нурдашо малхана 
Дерриге 1алам а 
Доьлуш д1ах1оьттира; 
Б1аьстенан 1уьйренан 
Хазалло хьастарна, 
Дегнашна хетара,

Гц¥нтраль'»ое т т т  лнейие urs
■Дилхан дог рьерр^лЗНОГО
Ipn-J'tr, ипгп ....................... ..
йиш лоькхуш сапна. 
Дегнашка кхерстина 
Б1аьстенан эшарш 
Ойлано хазйина,
Бацалахь екачу 
Цаьпцалгийн цкъар санна, 
Лерера да хедаш,
Новкъа д1абахара 
Вежарий 1уьйранна. 
Цхьа-ши сахьт хан-зама 
Яларе терра,
Тийначу цу хи чохь 
Маьлхан сурт х1оьттира, 
Хи долчу тог1и чохь 
Къона хьун яра.
Ойлано дегнаш чохь 
1алам хаздира,
Хьозарчийн эшарша 
Х1аваъ а декош,
Аренан жил1алам 
Эшаршка даьккхира.
Говза дов къасто и

Кхиэлахо волчу 
Баха шаьш бевлира 
Вежарий цхьаьна, 
Хьуьнах чекхбевлира 
Тидаме вежарий, 
Некъахь лар хилира 
Б1аьрга гуш парна, 
Вежарех воккхачо 
Тидаме ийцира,
Меллаша элира цо 
Вежаршка гинчух:
— йолчу дех къаьстина, 
Кху новкъа эмкал 
Яхана, шел т1аьхьа 
Некъан лар юьтуш,
Шена ма-лаъара,
Д1аса а хьийзаш. 
Вежарех шолг1ачо
Шен тидамах лаьцна 
Хаам беш элира, 
Вежаршка хьаьжна:
— Яха а яхана 
Ахь юьйцу эмкал,
Цу лорах суна го,

Астаг1а и хилар, 
Иаьхьарчех аьрру ког 
Лазийна и хилла. 
Кхааннах жимачо, 
Цушинга хьаьжна, 
Велалуш элира,
Ойла а йина:
— Тамаша бац иза, 
Шуна и хиъча,
Ойла еш со хышза, 
Сайн тидам хилча. 
Аша а къастийнарг 
Айса а къастийна, 
Ладоьг1уш вог1у со, 
Хаа а лиъна 
Тидам беш вог1учу 
Шушинна дайнарг.
И эмкал хилла-кха 
Аьтту б1аьрг баьлла, 
Сан ойла яра-кха 
Тидаме яьлла.
Х1инца ас ца олу,
И сайна хаар, 
Ашшимма и алар

Бакъахьа ас лору.
Собаре хилалахь, 

Тхан жима ваша,
Дика ду кхетаме,
Тидаме хилар,
Иза гуш ву тхойша,
Ван а ду тидаме: 
Ма-тов и д1аяхар 
Шен лаъмехь хилар ду; 
Ткъа шолг1а, и эмкал 
Астаг1а хилла,
Иаьхьара аьрру ког 
Чолакха хиларна,
Кху лорах иза го,
Кхуза схьахьажалахь: 
Хьалхарчу шиннан а, 
Иаьхьарчу цхьаннан а 
Некъан лар гуш ю,
Ткъа аьрру коган лар 
Хаалац вайна,
Цул т1аьхьа хаалахь, 
Эмкалан цу когех 
Муьлха ког лазийна,
Цо х1унда кхоийна,

Цо лаьтта лийзина 
Могаш шен когаш;
Кху некъан йистошца 
Шина a arlop 
Сийна буц гой хьуна 
Бос хоьрцуш тулг1ешца? 
Амма цу эмкало 
Ша юу сийна буц 
Цу аьрру аг1орхьа 
Схьаяьхна билгало, 
Хьажал, гой хьуна?
Шен аьтту цу б1аьрга 
Сагуш и елахь,
Цу arlop яжа и 
Х1унда ца кхевдина? 
Цул сов а хаалахь, 
Эмкална т1етесна 
Ши кит а хилла,
Цу цхьана кита чохь 
Цу аьрру аг1орхьа 
Накхаран моз долуш, 
Ткъа аьтту аг1орхьа 
Шолг1ачу кита чохь, 
Даьтта а долуш;

Ашшимма тидам бай. 
Алийша соьга:
И стенах хуур ду, 
Ладог1а, ойла яй, — 
Элира меллаша 
Воккхачо цаьрга. 
Юккъерчо, д1ахьаьжна 
Ладоьг1на, элира:
— Ахь бехк ма биллахьа, 
'Гхан хьоме ваша,
Вай бечу некъаца 
Шина а йистаца 
Мозийн вой гой хьуна: 
Цу аьрру аг1орхьа 
Накхаран мозий,
Ткъа аьтту аг1орхьа 
йоьзан и мозий? 
Накхармоз хиллачу 
Цу аьрру агГорхьа 
Хьийзина хилла 
Накхаран мозий,
Даьтта чохь кит долчу 
Цу аьтту аг1орхьа 
Хьийзина хилла

И йоьзан мозий.
Дукха хан ялале 
Вежарий болчу 
Вахана кхаьчна 
Эмкалан долахо.
Кхо цаьрга хаттале, 
Воккхачо хаьттина 
Эмкалан дега:
— Х1ун лоьху ахь делхьа, 
Ахь эмкал лоьхий?
— Лоьху ас эмкал, 
Дийцийша супа 
Эмкалах хууш дерг.
— Т1аьхьара аьрру ког 
'Астаг1а буй цуьнан? — 
Аьлла, вистхилира 
Вежарех юккъерниг.
— Бакъ боху ахь иза,
Цу аьрру когана 
Астаг1а ю иза.
Кхозлаг1чо хаьттира:
— Цу аьтту б(аьргана 
Са ца гуш юй иза?
— Нийса ду ахь бохург,



Цу амту б1аьргана 
Б1аьрзе ю иза, —
Аьлла, вистхилира 
Эмкалан долахо.
— И иштта делахь ткъа 
Хьан эмкал яйна-кха, -  
Вежарша элира 
Эмкалан *дега.
Цецваьлла хьаьжира 
Вежаршка иза. 
ЛадоьНна меллаша 
Элира цаьрга:
— И х1ун ду аш бохург? 
«Хьан эмкал яйна-кха» 
Аш стенна боху? 
Дакъаза ма довла 
Цхьабосса вежарий, 
Дийцийша .ма-дарра,
Х1ун хилла цунах,
И стенга яхна?
— Тхуна-ма ца хаьа, 
Эмкалах х1ун хилла, 
Хьан эмкал тхуна-ма 
Ца яйна бТаьрга.

— Сан эмкал схьало аш суна, 
Шух иза ца яьлла х1инца, 
Суна чул т1ех иза шуна 
Евзина ма-ярра нийса.
И г1уллакх къовсаме даьлла, 
Вежарша цуьнга дош аьлла:
— Тешалахь бакъоыах, тхоьха, 
Хьан эмкал тхуна ца яйна. 
Эмкалан лар тхуна гина,
Цу лорах тидам а бина. 
Къастийна, хиина тхайна, 
Элира хьоьга и оха.
Ахь тхоьха дегбаам бинехь. 
Хьо тхуна реза ца хиллехь, 
Хьо тхоьца кхиэлахо волчу 
Волахьа и къасто долчу.
— Со делахь вог1у-кха шуьца, 
Къастор вай и г1уллакх цуьнца. 
Цу т1ехь шайн барт хилла, 
Уьш новкъа бевлла,
Царах шек ша ваьлла, 
Схьаехарх шен эмкал,
Ца хилла и тилла,
Цунна бехк билла,

Делахь а вайн халкъан 
Кица ду хьекъале: 
«Бакъ дай д1а ма лаца 
Хьайн дагна хеттарг»: 
Бакъ я харц хила а 
Герга ду хетарг,
Цундела теллина 
Къасто и деза.

IV-rla дакъа

Б а к ъ д е р г  к ъ а с т о р

Бахана кхечир уьш 
Кхиэлахо волчу.
— Ассалам 1алайкум, 
Хьекъале кхиэлахо,
Де дика хуьлда хьан 
Хазачу суьйренца!
— 1алайкум ва салам, 
Тхан хьоме шу хьеший, 
Шу лаа дуй теша,
Шу тара дуй теша? 
Шайн долу Нуллакх 
Аш дийца мегар ду.

Аш шега дийцинарг 
Дан тарлуш и делахь, 
Кхочушдан мегар ду, 
Схьадийца цхьанделхьа 
Деана г1уллакх.
— Дийцаза долий хьоь, 
Тхан хьоме кхиэлахо, 
Дийцаза цадериг
Ас дуьйцур ду хьуна, — 
Олуш, дийца воьлча 
Вежарех воккханиг, 
Меллаша кхиэлахо, 
Цуьнга д1ахьаьжна,
Вела а къежна, 
Вистхилир цаьрга:
— Со волчу даьхкина 
Шу хьеший ду сан, 
Рицкъа а кхаьллина, 
Ваьш паргГатдевлча,
Цул т1аьхьа дуьйцур вай 
Деана г1уллакх,
Шун долчу г1уллакхе 
Ван хьовсур ду шуна. 
Дуург-мерг диина

Уьш парг1атбевлча, 
Говза дов къасточу 
Цу кхиэлахочо 
Пиллакхе хаьттира, 
Церан х1ун гГуллакх ду, 
Дов дика къасточо 
Эсала элира,
Ницкъ кхочург дийр ша 

ДУ,
Схьадийца аьлла. 
Вежарех воккхачо 
Оьзда дош элира:
— Вежарий ду тхо-ма, 
Цхьаъ воцург тхайда, 
Бехк буьллуш вац со-ма 
Веанчу хьешана,
Цхьа х1ума хетарна, 
Веъна и тхоьца.
Цхьа х1ума хетарх-ма, 
Бакъ я хард хуьлу и, 
Вайн халкъо олуш ду 
Хьекъале кица:
«Хета ма-делла,
Бакъ дай д1а ма лада»,

Муха ду и хиъча,
И цунах кхетар ву.
Цу стеган и эмкал 
Б1аьрга а ца яйна, 
Амма цу эмкалан 
Лар тхуна яйна, 
Нийсса д1а ца йоьдуш, 
Луъучу аг1орхьа 
Д1аса а хьийзаш,
Яхана лар яра 
Эмкалан... новкъахь.
И тидам сайн хилча, 
Элира ас иза.
— Сан эмкал суна чул 
Х1окхарна йовзарехь,
И суна х1окхарех 
Ца яьлла моьтту, 
Цундела ас кхаьрга 
Схьаехна эмкал, — 
Аьлла, вистхилира 
Эмкалан долахо. 
Вежаршка хьаьжна, 
Дов къасто кхиэлахо, 
Ладоьг1уш сецира.

И хаа лиъна.
— И эмкал б1аьрга а 
Ца яйна суна,
Сайн йоцчу х1уманга 
Сатасар суна 
Пенахчул башха 
Ца тесна дата а. 
Эмкалан лар яра 
Гуш тхуна новкъахь, 
Хьалхарчу когийн а, 
ТГаьхьарчу шин котах 
Аьтту цу коган а 
Лар карайора,
Ткъа вукху цуьн коган 
Гуш лар а яцара,
И гидам хиларна, 
Хиъна и цу котах 
Acrarla хилар, — 
Аьлла, дош далийра 
Юккъерчу вашас.
— Кху стеган и эмкал 
Гина яц суна,
Амма цу эмкалан 
Лар гина тхуна,

Даима цу аьрру 
Аг1орхьа ежаш 
Яхана хиларна,
Хиира суна,
Цу аьтту б1аьргана 
И б1аьрзе хилар, — 
Аьлла д1адерзийра 
Жимачу вашас.
Дов къастош кхиэлахо 
Пиллакхе ваьлла, 
Эмкалан долахо 
Хьажийна шега,
Меллаша г1аьттина, 
Вистхилир цуьнга:
— Хьан эмкал х1окхарах 
Ца кхетта хьуна,
Хьайн эмкал кхечухьа 
Ахь лаха еза,
Ца лахахь, йовр ю хьан 
И эмкал доьза.
Тидаме хиларна,
Шайн хьекъал кхачарна, 
Евзина х1окхарна 
Ахь юьйцу и эмкал,

31



Олуш, дош аларна 
Говза дов къасточо,
Ша ц1ехьа вахара 
Эмкалан долахо.

V-rla  дакъа

Оьзда к1ант мила ву?

Эмкалан долахо 
Д1авахна ваьлча,
Цул т1аьхьа кхиэлахо 
Шайга д1а хьаьжча, 
Дийца кечвелира 
Вежарех воккхаха.
Цу хьешийн г1уллакхе 
Хьажа а лнъна,
Уьш хилар г1иллакхе 
Бакъонца хиъна, 
Ладуг1уш сецира 
Говза дов къасто 
Хьекъале кхиэлахо.
— Ца могуш хилира 
Тхан хьоме дада, 
Цамгар ч1аг1ъелира,

Тхан дегнаш г1елдан, 
Дуьненах догдилла 
Тхан дадин дийзира, 
Цо тхоьга весет дан 
Ша волчу кхайкхира, 
Вайн дуьне девзина 
Стаг вара дада, 
Хьекъале, догц1ена, 
Тешаме хиларна, 
Нахана везара 
Тхан хьоме дада. 
Пиллакхе оьздалла, 
Хьуьнаран хазалла 
Цунна т1ех езара, 
Доьналла хиларца 
Къахьега лаьара, 
Мало еш хиларца 
И гома вара.
Цо дехха дийцира 
Хьекъале тхуна, 
Хьехар а цо дира 
Даггара тхуна.
Цо тхуна совДатна 
Цхьа Дорказ дитира,

Цу иохь цо безамна 
Жовх1арш а дитира 
Весет а цо дира 
Иорказ чу хьовсар. 
Цамгарах тхан дада 
То ца луш кхелхира, 
Валаро тхан ц1а чу 
Вон бода хТоттийра, 
Тхан кхерч а, дегнаш а 
Цхьабосса шелдира, 
Ненан вон гина а 
Тхо дисна дара,
И бахьанехь деган заз 
Доьжна тхо дара,
Ткъа х1иица, да велла, 
Стом боцу беш санна, 
Тхо цхьалха дисна, 
Ден-ненан хама а 
Доьзална хиъна. 
Хьекъале да-нана 
Беркат ду х1усаман, 
Шен хенан и хаар 
Оьзда ду доьзална.
Ден весет кхочушдеш,

Жимма хан яьлча, 
Вовшех тхо ца къаьсташ. 
Порказ чу хьаьвсира, 
Ткъа цу чохь исбаьхьа 
Ши жовх1ар дара,
Тхо виснарг кхо ваша 
Вуй цунна хаьара,
Шен к1ентийн барт эг1ар 
Цунна ца лаьара, 
Хьомсара тхан дада 
Кхетаме вара,
Цо тхуна ши жовх1ар 
Дуьтур а дацара;
Дохо а, декъа а 
Ииш йоцуш хиларна, 
Цундела боху ас:
Цхьа жовх1ар д1аэцна 
Доьзалехь цхьамма. 
Вежаршлахь дийца-ма 
Доккха г1улкх дац иза, 
Палат верг кхетавар 
Вежарийн ду декхар, 
Тхоь аьлла дадас а 
Доьзалехь айп-к1айдарг



Ма йита, шен хенна 
Кхетаве галваьлларг, 
Харц новкъа ваьлларг. 
Цундела даьхкина 
Тхо хьуна герга,
Дехар ду тхан хьоьга, 
Кхетаме, нийсонца 
Ахь г1уллакх къастор, 
Пиллакхца, сихонца 
Ахь бакъо гГаттор, — 
Элира воккхачо 
Вежаршна хьалхара.
— Оьзда дош кхетамца 
Собаре эли ахь,
Стогалла хьекъалца 
Пиллакхе гайти ахь,
Со реза ву хьуна,
Тхан хьоме хьаша, 
Догц1ена шуна 
Боху ас, хьаша,
Къастор ду шун Нуллакх 
Даггарчу ойланца, 
Сийлахьчу собарца 
Оьздачу нийсонца.

Синтеме хилийша,
Жимма сатохийша,
Ас дуьйцур ду шуна 
Цхьа хаза дийцар,
Цуьнга ладог1ийша 
Ч1ог1ачу тидамца,
Цул т1аьхьа лур ду ас 
Х1оранга цхьацца 
Хьакъдолу хаттар,
Цул т1аьхьа шун г1уллакх 
Нийсонца къасто 
Хьовсур вай, бакъ

гГиллакх
Лар а деш, латто.

РеНарчу к1о‘тарахь 
Дукхахеда дуыща 
Дехаш йо1, к1ант дара 
Хьекъале кхиъна, 
Вовшашка даггара 
Безам а бахна,
Дагна Ri-а-лаъара, 
Вовшашна дезна.

Дай-нанош, уьш шаьш а 
Сов реза хилла,
Захало дан лиъна 
Уьш болчу хенахь, 
Дехаре баьхкина 
Юьртара баккхийнаш, 
Дас-нанас хьоме йо! 
Юьстарчу мехкахь 
Вехачу к1анте,
Цахиларх бертахь,
Елира маре,
Ио1 дуьхьал хиланцар, 
йолчара дош делча. 
йо! йигна оьзда к1ант 
Яхь йолуш вара,
Той, ловзар чекхдаьлла, 
Ио1 йолчу ша вахча,
И г1ийла 1аш яйча, 
йо1аца т1ех оьзда 
Къамеле ваьлла, 
Меллаша элира 
Цу йо1е к1анта:
— Дас-нанас хьо суна 
Ялийна ехна,



Карийна хьо тхуна 
Хетачул оьзда,
Ма мотта, йо1, хьуна, 
Со вацахь дешна, 
Оьздачу хьан сий дан 
Яхь яц сан кийрахь, 
Адаман дог кийрахь 
Хилар ду сийлахь, 
Ткъа иза т1улган дац, 
Ду иза дилхан.
Хьо хилар г1ийла 
Сингаттам бу суна,
Ца лууш догшийла 
Хьо хилар тхуна.
Стаг вовза атта дац, 
Бахьна ца нисделча, 
Даго а даима 
Шен лаам хоржу,
Ас доьху цуидела,
Ахь сайга дийцар, 
Хьайн дагна, лаамна 
Харцо цайийцар;
Х1ун бахьна нисделла 
Хьо г1ийла лела?

Къоначу хьан дагна 
Оьший те белам,
Я ойла, я безам 
Лардан а кхера?
Хьо нийса кхеталахь, 
Со бахьнехь цабезам 
Я белам хьуна 
Хиларна со кхерац, 
Дог могаш мел ду, 
Даггара хаалахь, 
Вахар я хьо суна 
Бен доцуш хетац,
Ас сий а дийр ду хьан, 
Са чохь со мел ву. 
Харцо еш, белам беш 
Хуьлуш ву цхьацца 
Я дуьхьал там а беш, 
Т1аьхьашха шалха,
Я сихха виц а лой, 
Ша ойла к1езиг еш, 
Стагана ечул а 
Шена кхиэл сов еш. 
Ас дехар до хьоьга, 
Схьадийца ахь соьга:

Х1ун хало ю техьа 
Хьан дагна хилла? 
Новкъарло ю техьа 
Соьгара хилла?
Сил дукха хьо сайна 
Езахь а дагна,
Даггара со хьайна 
Хиллехь а реза,
Сох лачкъа ма делахь 
Лууш дерг хьайна. 
Хьуна там бархьама,
Ас хьайн ц1а юьгу хьо, 
Хьан терго ярхьама, 
ДГакхето вог1у со; 
Нина харж я цатам 
Хьоьга ца буьйцу ас,
Я даьхни я эшам 
Хьеха а ца бо ас,
Сайна дагна хьо езарх, 
Хьоь веза ца боху, 
Шегара бакъ безам 
Даго а ма лоху,
Сан даггахь хьо соьца 
Безамца хилча,

Ире долуш вара со,
Дуьне мел дозу.
Сан са а ду хьоьца, 
Дог-ойла хилча,
Ирсе ца хилча хьо,
Вуьсу со ирча,
Сан даг чохь хир ю хьо, 
Латта мел дозу,
Кхетачу малхаца 
Хьо дагалоцуш,
Бузучу малхаца 
Хьо карлайохуш,
1ийр ву со, паналлехь 
Ойланаш кхерсташ,
Хьо йоцуш сайн цхьаллехь 
Накъостех къесташ; 
Малхаца, баттаца 
Хьан нур, куц догуш,
Дог ловза дийларца 
Хьоьга дог дохуш,
1нйр ву со, ойланехь,
Даг чохь хьо латтош,
Хьо бахьнехь сайн дагехь 
Сингаттам латтош,



Хьо б1аьрга яйна де 
Сайн коьртехь латтош. 
Дог-ойла, мерза чам 
Хьан дег1ах хьерча, 
Нурдашо малх санпа, 
Хьан беснеш йогу, 
Цуьрриг а сайх цатам 
Хиларна кхоьруш,
Хьо бахьнехь дагна там 
Ца лохуш, со вогу,
Сан деган дагаро 
Вагийна чим ца бахь, 
Ч1ог1ачу ц1аро а 
Зе дийр дац сан дагна. 
Ахь соьга ма ала,
Хьо датах херъе,
Безамах вала а 
Ма ала соьга,
Ницкъ кхача ца тигча 
Дагара яккха,
Иицъе ма алахьа,
Дагна ца лиъча...
Сан датах ца къаьсташ, 
Дехар ду хьан сибат.

Мел къаьхьа делахь а, 
Бакъдерг ду дика, 
Бакъдерг ахь дийцахьа, 
Дуьйцийла лиъча. 
Соцанг1а йира,
ЛадогГа лиъна.
Т1аккха йистхилира 
Оьзда йо1 цуьнга:
— Ахь бехк ма биллахьа, 
Дуьхе ца кхиъча,
Хьо соьха тешахьа,
Харцо ца лиъча,
Ахь дийца аларна,
Ас бакъдерг дуьйцу,
Хьох эхь-бехк хетарна,
Ас сайн ирс хуьйцу, 
Кхидерг д1а ца дуьйцуш 
Дитий вай х1инца?
Вешан ирс 1алашдеш, 
Дахий вай, тигча?
— Кхинъ ч1ог1а бехк хета 
Суна хьох х1инца,
Цул сов а къахета,
Хьан ойла хиъча;

Хьомениг, х1ун ду те 
Ца олуш хьо сецнарг? 
Цатам ас бийр бу те 
Езначун дагна?
Яхь йоцуш хир ву те,
Ца лоруш хезнарг?
— Со кхета хьан датах, 
Кхета со х1инца,
Ши ах ян сайн датах 
Сайн ницкъ ца хилла, 
Со г1алатъели-кха,
Со г1ийла гайтина,
Ахь дехар соь дарна, 
Дуьйцу ас ма-дарра: 
Ехачу тхан юьртахь 
Супа т1е хьийзаш 
Юьртахо вара,
Цунна со т1ехъезаш,
И суна везаш , 
Вовшашна дог ц1ийзаш, 
Дехачу юьртахь, 
Хан-зама яьккхира,
Г'аре сатуьйсуш,
Дог-ойла лаьттира,

Ирсе ладуьйг1уш;
4с дагца йинера 
Безаман ч1аг1о,
Сайн юкъах дихкина 
Чилланан доьхка 
Цу к1анте дастийта, 
Ца еш кхин ойла; 
Сан даг чу йижнера 
Шеконан arlo, 
Дистина хи санна, 
Яьржина сан ойла, 
Хьозанан санна, 
Детталу дог гойла 
Нисъелча хьуна,
Ахь суна ца билла 
Мегара бехк, 
Догдика хьо хилла, 
Хета хьох бехк...
— Сайн нанас йина 
йиша хьо лоруш, 
Тешаме хир ву со, 
Ма-луъу хьуна.
Ас ч1аг1о йина, 
Хьуна там хоржуш,

Ире долуш ян хьо, ■
И лаьа суна.
Хьо хьарам хуьлда 
Езначу суна,
Хьо хьанал хуьлда 
Езначу цунна! —
Аьлла шен говрана 
И т1ехьа хаийна,
И сихха вахара 
Цу к1ентан юьрта.
Безамо човхийна 
Догучу дагна 
Садетта дезарна,
Ша къаьхьа къурдаш деш, 
И чехка кхечира 
Цу к1ентан к1ет1а.
Лекхачу динара 
И охьайоссийна,
Пиллакхе цу йоь1ан 
1одика йина,
Меллаш и вирзира 
Шен юьрта ц1ехьа,
Х1етте а и дагахь 
йоллура цунна.

Щеххьана шен датах 
Ю 1уьттуш санна,
Сел догах доглехна,
Ша ялош веъна,
Шен дагна чов хилла, 
К1ант ц1ехьа воьрзуш, 
йо1 т1аьхьахьаьжира, 
Цуьнгахьа йоьрзуш, 
Цхьа ойла елира 
Цуьнан дог ахка, 
Б1аьргеха суй тесна,
И кет1ахь йисира, 
Цхьак1еззиг ладег1на, 
Кел чоьхьа елира. 
Яхана, малх санна, 
Езна йо1 чуяьлча, 
Цецваьлла висира •
И дагахь латтийнарг. 
Кхаа коган ж1айг1ента 
Ша лоха лахвелла, 
Пондаран кхаа пхенах 
Марг1ала п1елг бетташ, 
Узам беш 1аш вара 
Х1усаман и жимха.

Цо хаттар делира 
Езачу йо1е:

Дийцахьа, хьомениг, 
Хьо муха кхаьчна 
Хьайга сатийсинчу 
Со волчу х1усме? 
Дийцахьа, хазаниг,
Хьо муха еъна 
Хьайга ладийг1инчу 
Пийлачу х1усме?
Со къен стаг хиларна, 
Догшийла вара,
Хьо йоцуш висарна 
Со кхоьруш вара.
— Дехаре баьхкича 
Юьртара баккхийнаш, 
Со маре елира 
Со йолчу сан паха,
Со г1ийла карийча, 
йигинчу к1анта 
Соь хаттар делира, 
Хеттарца бахьна.
Ас цуьнга элира,
Цо дехар дарна:

«Ехачу тхан юьртахь 
Цхьа жима стаг ву, 
Дукхахена дуьйна 
Суна т1ехьийзаш,
Цунна со езара,
И суна везара, 
Вовшашна тхан дегнаш 
Сахьийзош ц1ийзаш.
Ас ч1аг1о йинера,
Сайх дагаюьйлуш,
Сайн деган к1оргера 
Ойла т1елуьстуш,
Цу к1анте дастийта 
Сайн юкъах доьхку 
Исбаьхьа кечдина 
Чилланан доьхка». 
Т1аккха цу к1анта 
Сан дог а оьцуш,
И доьхка даста 
Сан ч1аг1о лоьруш,
Со ялощ и соьца 
Хьан кет1а веъна,
Годика сан ярца 
И цГехьа вахна,

И д1а а хьажийна,
Со хьан чу еъна;
Оьзда к1ант киллера 
Со йигна жима стар,
Ша къен стаг воллушехь, 
Дукха харж йинера, 
Даьхни а дайнера,
Со йигар бахьанехь, 
Xlerre а сан сий деш, 
Со хьуна ялий цо,
Са санна еззашехь,
Шеи датам лачкъийна, 
Суна там лехи цо, 
Легашкахь къурдаш деш 
И хилар гуш дара. 
Дуьнен чохь диканаш 
Дуккха а хилла,
Царах а оьзданаш 
Бовза йиш хилла, 
Догц1енчу, оьздачу 
Цунах сов къахетта,
Дог лазадаьлла сан, 
Тешаме хиллачу 
Цуна.х сов бехкьхетта,

Юьхь йогу хЬшцаъ сан. 
Мел оьзда и хилла!
— Дакъазэ ма яла,
Сан дагна езнарг,
Мел riaftrla ю суна 
Хьо бахьнехь дагна,
Ца хаьа и хьуна,
Дан х1ума дац сан,
Сел оьзда, яхь йолуш 
Догдика и хилча,
Цул оынуш, яхь йоцуш 
Бен воцуш со хилча, 
Ч1ог1а эхь ду суна,
Еза хьо д1айигна,
Цунна д1аяла.
Хьо хьанал хуьлда-кха 
Оьздачу цунна,
Хьо хьарам хуьлда-кха 
Езначу суна! —
Аьлла, и г1аьттира, 
Цуьнгахьа воьрзуш, 
Карарчу пондаран 
Дуткъа лерг тесна,
Цу йоь!ан юкъахара

Чилланан доьхка 
Меллаша даьстира 
Езначу к1анта.
— Баркалла! — элира 
Цу к1анте йо1а. —
Сан ч1аг1о бакъйи ахь, 
Пиллакх ца дохош. — 
Уьш новкъа бевлира 
Сихонца говрахь,
Бахана кхечира 
Уьш гена шахьара. 
Элира цу йо1а:
— XIapa ю и .веха 
Со еъна шахьар,
Кхид1а хьо цаварах,
Яха ю со яьхьар.
— Ахьа хьо д1аяха 
Б1окъажор бацахь,
Со х1инца д1аваха 
Веза, ахь бахахь,
И охьа йоссийна,
И ц1ехьа вахара. 
1аьржачу буьйсанна 
Ща йоьдуш яра йо1.

Къайлаха къу санна, 
Хийрачу ден во! —
И дуьхьал велира, 
Вистхуьлуш цуьнга:
— Мича дала ели хьо, 
Хаза йо1, суна? —
Ио1 кхераелира,
И къу вуй хиъна, 
йоха ца юьйхира,
Ша ларъян лиъна.
Цо шега аьллачу 
Дешнашна реза 
Ца хилла, цо сихха 
Дийцира цуьнга,
Сел дика хиллачу 
Оьздачу кГентийн 
Хьуьнар цо дийцира, 
Цунна эхь хетийта. 
Дан х1ума дацара, 
Ма-дарра хиъча, 
Т1аккха и вара 
Яхь вала лиъна.
— Оьзда нах ма хилла 
Ахь буьйцу к1ентий,

Х1ай йо1, со вац тилла, 
Юьхь1аьржа со х1оьтти, 
Ахь бехк ма билла,
Хьан ваша санна, со 
Тешаме хилла,
Ас ц1ехьа юьгур хьо, — 
Аьлла, цо и йигна 
Ехачу кет1а,
Т1аккха и сихха 
Вахара ц1ехьа.
Малхал елаелла,
Баттал екхаелла, 
Мархашкахь ша лечкъа 
Дашо малх санна,
Яхна чу елира 
Хьомсара оьзда йо1,
— Хьан даггахь яр буьйса 
Диканца хуьлда хьан!
Бехк суна ма билла,
Со яхна ярна,
Оьзд-алла хьан тоьлла,
Со юха еъна;
Бакъ хилла ойла а 
Хийцало бохург,

Сил дукха везнера 
Суна и жимха,
Цул дукха везна хьо 
Сан дагна х1инца,
Оьзда кГант хилла хьо, 
Тешаме, хьанал,
Хьан хазчу гГиллакхо 
Хазви хьо суна,
Ахь динчу г1уллакхо 
Сан ойла юткъйира, 
Х1инццалца кхул хьалха 
Бевзинчу нахал 
Хьо хьоме ца хета 
Дацара амал,
Хьуна сан садетта 
Хир дара хала.
Сел адман дог долуш 
Хьо хьоме хилча,
Хьоь безам сайн соцуш 
Ас ойла йира.

Ире долуш дехар вай 
Вовшашца бертахь.



Безамал
хаза,

Тешамал
сийлахь,

Пиллакхал
оьзда,

йохьаллил
деза

Х1ума дац,
хилла дац, 

Хир а дац
дуьненахь.

Сийлаххьий,
дезий ду 

Тешаман сий, — 
Палат а довлу вай, 
Дагахь а доцуш, 
Kloprrepa ойла ас 
Ца йира х1етахь, 
Делахь а сан ойла, 
Хьох безам хьерчош, 
Дог ахка юьйлира, 
Хьох иза хьегош, — 
Олуш, и елира

Х1усамехь парг1ат,
Езаш т1еийцира 
Оьздачу к1анта. 
Вежарий, х1инца аш 
Схьадийца суна,
Малх санна хазачу 
йо1ана хьанал,
Тешаме хиллачу 
Цу кхаа к1антах 
Оьзда к1ант, дика к1ант 
Мила ву къастош.
Цул т1аьхьа шуна ас 
Жоп лур ду догц1еиа».
— Ас сайна хеташ дерг 
Эр ду хьоь ц1енна, 
Оьзда к1ант хилла-кха 
Ио1 йигна дика к1ант, 
И гойту адаман 
Дог долуш хиларо,
И гойту шел дукха 
Къинхетам лараро,
И гойту нийсонан 
Оьздачу хьуьнаро;

Ловзарна, тойнна а 
Харж дукха цо йина, 
Цул сов а цуьн дагна 
йо1 дукха езна, 
Х1етте а и шена 
Цо юхаялорах 
Хаа йиш йоццушехь, 
Цу йоь1ан догьэцна, 
Цо иза д1айигна, — 
Элира вежарех 
Воккхачо цаьрга. 
Юккъерчо элира:

- Суна-ма шолг1а к1ант 
Дика к1ант хета,
Берахь а и езна,
Цунна ша везна,
И маре елча а,
Ша сийсаз хеташ 
Хилла и, х1етте а 
Цо юха и йигна, 
Оьздалла ларйина, 
Тешаме хилла.

Иаьххьар а вежарех 
Жимачо элира:
— Суна-ма цу к1ентех 
Кхозлаг1ниг хета,
Дика к1ант и хилла, 
Доьналлех вуьзна,
Къу ву и, х1уъа а 
Бен хетар доцуш,
Х1уъа а дича а 
Эхьхетар доцуш,
Х1етте а йо1ана 
Тешаме хилла,
И ц1ехьа йигна цо, 
йохье а ваьлла,
Вукхара къийсинарг 
Шаьшшиннан яхь ю;
Шен нанас цавинарг — 
Эзарнах цхьаъ мукъа 
Палат а ваьлла, 
Юьхь1аьржа х1оьттина, 
Маса г1улкх хилла?

Хьекъале кхиэлахо, 
Вежаршка хьаьжна,

Меллаша вйстхилла, 
Бакъдерг цо къастийра: 

Вежарех воккха шить, 
Д1аэца ши жовхГар, 
Жимахверг, хьан жовх1ар 
Хьан кара д1акхаьчна: 
Къуьнан rlo ахь лаьдна, 
Хьайн дог а гайти ахь: 
Къуьнна эхьхетар а 
Х1ун бахьна лору ахь? 
Къу воцчу стага 
Къуьнан rlo дийр дац. 
Тешамал сийлахь 
ХТума дац дуьненахь.

Бос хоьрцуш-тулг1енца 
Сийна буц лестош, 
Басешца, аренда 
Тийна мох кхерстош, 
1уьйре т1ееара,
Хьалхаъ ма-ярра. 
Х1аваэхь ловзучу 
Шаьвларчийн шакарш.

Бацалахь ловзучу 
Цаьпцалгийн екар 
Лерехь зов латторца 
Хезара лерга.
Х1усаман 1одика 
Пиллакхе ярца 
Вежарий бирзира 
Шайн юьрта ц1ехьа. 
Керлачу х1оно 
Аьхналла лора, 
Нурдашо малхо 
Дог деладора, 
Баьццарчу бацо 
Аренан куц дора,
Аре а зезаго 
Шен басца хазйора. 
Вежаршка .воккхачо 
Ойлане элира:
— Бакълийна хиллера 
Вайн дада вайга: 
Тешам а, нийсо а 
Оьзда г1улкх хилла, 
Хьанал къахьегар а 
Тешаме хилла;

Яхь йолуш волчо 
И дерриг лардо, 
Дог кийрахь долчо 
Шен меттиг ларйо, 
Сийлахь ю,

ю оьзда
Тешаман

сийлалла,
Тешаман

сий лардан 
Оьздалла

ехалда!

Октябрь, 1963 шо.



Ж  У МИН АКХТУЛИН. ШАБИН 
ШАХЬБОЛАТАН ИЛЛИ

( Х а л к ъ а н  х ь е к ъ а л )

I.

1уьйранна седарчий уьдучу заман чохь, 
Седарчийн серлонаш къестачу заман чохь,
Цул тГаьхьа дашо малх кхётале хьалха, 
Малхал хьалха схьакхета и маьлхан з1аьнарш 
Хазлучу заман чохь,
Син метта топ кхетта ц1ен экха санна,
Иехьа ши куьг тоьхна, ша хьалаиккхина, 
Чергасийн зударша, цу г1умкийн зударша 
Къуьйсуш дина барзакъа шен дег1а дерзийна, 
Дуьхьал пенах кхозу чал дера герзаш,
Сихонца схьаэцна, шен г1одах дихкина, 
Хьаьвзина ма-вуьйлир и Жумин Акхтула 
Цу ханнийн божала.

Цу ханнийн божлара шен жима расха дин 
Цу дато дуьрстанца ша араозийна,
УьйтГарчу гоьзанах дин лакха дГатесна,
Цу к1айчу гоьзанца дин каде хьийзабеш,
Дуьгу нускал санна, расха дин кечбина.
Хаза йо1 ва санна, ша сихха кечвелла,
Бухь бойначу попа т1е дайн куьйра санна,
Дин хьаьвзаш ва хилла, ша таьЛаш т1ехиъна,
Ша ваха кечвелира и Жумин Акхтула.
Ц1ийзаш юххе ма девлира и дуткъа ва иэраш, 
Декаш т1ехула хьаьвзира чошера куьйранаш. 
Дуьне дуьтуш д1абузу дашо малх санна,
Юрт юьтуш юьртаха ма-къаьстира и Жумин

Акхтула.
Шен дине лен велира и Жумин Акхтула:
— Буьйсанна наб йоцуш, дийнахь тем боцуш, 
Кху денна кхаьбна ас хьо жима расха дин,
Ахь х1инца къийсалахь лечанца ва идар,
Ахь х1инца къийсалахь лоьмаца ва лелхар!— 
Олуш, юткъачу шедаца кхоъмаза човхийна,
Урх тесна ма-битира шен жима расха дин 
Цу Жумин Акхтулас. 
йилбазан ва мохо некъан чан санна, 
йочанан па мохо идо дарц санна,

Расхачу ва дино ша чехка ва идош,
Вадийна кхиийра и Жумин Акхтула 
Акхаройн бен лар йоцчу цу буто раьг1нашка, 
Цаьпцалгийн бен цкъар доцчу цу рег1ан басошка. 
Pari талла велира и Жумин Акхтула, 
Лаьттахула еддариг шен дино ва лоцуш,
Динера яьллариг иэраша ва лоцуш,
Стиглахула еддариг мажаро ва лоцуш,
Мажарера яьллариг куьйранаша ва лоцуш,
Pari талла к1орддолца pari толлуш ва лелла, 
Pari талла к1ордийча,
Лекхачу динара ша лаха воьссина,
Дерматан барголца дин бажа лаьллина,
Схьаэцна юткъа нуьйр Левланга йиллина, 
Даржийна ва верта шена т1е тесна,
Чал дера ва герзаш шен мара ва къуьйлуш, 
Набарпа ма-таь1ира и Жумин Акхтула. 
Суьйранна дашо малх чубуьзна белира,
Цул т1аьхьа седарчий схьакхета дуьйлира, 
Суьйренан аьхна xlo деЛаха хьерчара.
Набарах вуьйлира и Жумин Акхтула.
Буьйсанна цхьа зама яьллачул т1аьхьа,
Буьйса кхозлаг1чу декъе йирзинчу хенахь, 
Пан-набарш яйра, тов, цу Жумин Акхтулина.

Сахуьлу ва седа кхетачу хенахь,
Шен жима ва йиша rlenax йоьлхуш гина, 
Набарах велира, тов, и Жумин Акхтула. 
1уьйранна седарчий уьдучу заман чохь, 
Седарчийн серлонаш къестачу заман чохь,
Син метта топ кхетта ц1ен экха ва санна,
Т1ехьа ши куьг ва тоьхна, ша хьалаиккхина, 
Динаи букъ ва лоцуш, юткъа нуьйр тиллина, 
Дин хьаьвзаш ва хилла, ша таь1аш т1ехиъна, 
Ша ваха кечвелира и Жумин Акхтула.
Багахь байн мукъам барца расхачу шен динахь 
Веъна схьаиккхира, тов, цхьа каде ва бере.
— Ассалам 1алайкум, х1ай Жумин Акхтула,
Де дика хуьлда хьан хазачу 1уьйренца!
— 1алайкум ва салам, х1ай Шабин Шахьболат, 
Ас дезаш схьаоьцу хьан салам-маршалла,
Хьо марша вог1ийла, хьо далла воьзийла!
Хьо лаа вуй техьа, хьо тара вуй техьа? 
Балхабел ахь соьга кийрара ва бала,
Бакъ г1ирмин мажарца ас каде ойур бу,
Елхаел ахь соьга коьртера ва rlaftrla, 
Терсмаймал туьраца ас каде ойур ю, —
Олуш, лен ва ваьлча и Жумин Акхтула,
Т1аккха лен ма-велира и Шабин Шахьболат:

— Дакъаза ма вала, х!ай Жумин Акхтула, 
Ахь сема ладогТа ас хьайга олучуьнга: 
Нанас дена вина сайн ваша воцуш, 
Девешина вина сайн шича воцуш.
Со цхьалха хиларна, хьо волчу со веъна, 
Суна-ма везара тешаме доттагГа,
Тешаме доттагГа ваша санна вара-кха, 
Дика-вон декъа деган накъост вара-кха. — 
Иаккха лен велира догмайра Акхтула:
— Тешаме доттагГа атта ца караво,
Нахана ма-моьтту стаг вовза атта дац, — 
Олуш ду вайнехан доттаг1чух лаьцна,
Сох кхачам ахьа бахь, со доттаг1 ву хьуна, 
Вайн лаьттах санна, сох тешам бу хьуна, 
Хьан долчу г1уллакхе со хьожур ву хьуна. 
Дика-вон декъа а со кийча ву хьуна.
- -  Дакъаза ма вала, х1ай Жумин Акхтула, 
Хьох кхачам ца бан йиш йолуш вац со, 
Доттаг1а хьо лаца хьо волчу веъна со, 
Стигланаш т1ейоьлхуш кхералур воцу, 
Латтанаш бухдуьйлуш воха йиш йоцу 
Хьо Жумин Акхтула сан деган доттаг1 ву, 
Со воккхаве хьох, х1ай Жумин Акхтула,— 
Олуш, лен велира и Шабин ШахьболаТ.



Дей-буьйсий ва лаьцна сакъоьруш ва 1ийна, 
Даггара къамелаш вовшашка ва дина,
Шаьш вовшех къаьстира и дика ши к1ант.

Н.

Ва сарахь суьйренца бузучу малхаца,
Туька йиллал ва дари шеи дег1а дерзийна,
Вере кечвал ва дети шеи некхе дерзийна, 
Чилхьесан бухкарца, цу цГестан к1удалца,
Цу х1урдан ва мохо ездари ловзадеш,
Эсаран ва мохо кисин т1ам ловзабеш,
Хит1ара еара, тов, Акхтулин ва йиша.
Расхачу ва динахь ша уьйт1а х1оьттира 
Ца вевза ва хьаша — цхьа каде ва бере.
Батто марха санна, къорза гуьлмаьнда 
Бесни т1е ва ийзош, калакойн 1аж санна,
Шен йогу беснеш гучуьра йохуш,
Бесница бухбуьйлу шен 1аьржа ши б1аьриг 
Пиллакхе хиларца 'Шахьболате ша хьажош,
Ша уьйт1а елира, тов, Акхтулин ва йиша. 
Маршалла хаьттира до веанчу хьеше:
— Хьо марша вогГийла, х1ай Шабин Шахьболат, 
ХГусам маьрша ю хьуна, х1ай вешин доттагГа,

Хьо охьавоссахьа лекхачу динара,
Акхтулин доттаг1а тхан хьоме хьаша ву,— 
Олуш, малхал ёлаелла, баттал екхаелла, 
Пиллакхе елира Акхтулин и йиша.
Малх санна хаза йо1 шен б1аьрга яйча,
Цу йоь1ан хазаллих qlorla цецваьлла, 
Хьаьжжинчохь висира и Шабин Шахьболат.
— Дакъаза ма яла Акхтулин йиша,
И хьуна хезнариг ц1ена бакъ ду хьуна,
Сан доттаг1 хилла-кха и Жумин Акхтула,
Ма яла дакъаза, Акхтулин йиша,
Морхашкахь ва лечкъа дашо малх санна,
Мел хаза сурт ду-кха суна гуш дериг!
Хьайн дег1ан б1аьра цкъа хьажа вита со,
Со т1аккха вуссур ву лекхачу динара, —
Олуш лен велира и Акхтулин йише.
Дегабаам бира Акхтулин цу йишас,
Халахетта ц1ийелла, йистхилира цуьнга:
— Меца хьаша хьо велахь, баа кхача бу хьуна, 
Х1усаман беркат ду хьешана тхан кийча,
Некъ беха ва хилла, г1елвелла хьо велахь, 
Вижа меттиг бу хьуна цу хьешийн ото чохь, 
Сел ч1ог1а лерина соьга ма хьежалахь,
Ахь дагахь латториг дийца ца оыну,

И ойла хьайца д1ахьолахь гена!—
Олуш, чуяхара Акхтулин йиша.
Юьхь1аьржа х1оьттина, ша воьхна волуш, 
Уьйт1ара вухавирзира и Шабин Шахьболат.

III.

Чергасийн элаша йигйна хиллера 
Акхтула вехачу юьртара дойн рема.
«Рег1ахь ежаш йолу юьртахойн рема 
Элаша йигна, дой доцуш биси 
Вайн юьртан к1ентий,
Хаийта веа со, х1ай Жумин Акхтула», — 
Олуш, хаам бина кадечу беречо,
Орцах вахана и Жумин Акхтула,
Юенташка ва кхойкхуш, дой леца ва бохуш, 
Ша ц1ехьа веара бузучу малхаца.
Хьаьвзина х1оьттира и вехачу уьйт1а,
Ша араелира Акхтулин йиша.
Лен вели бахара и Жумин Акхтула 
Кхоьлина д1ах1оьттннчу шен жимачу йише: 
— Ма яла дакъаза, сан жима йиша, 
Кхоьлина х1унда ю, б1аьргех хиш тийсина? 
Стаг вийна ваг1ац со, сайна зе ца хилла. 
Бахьана х1ун ду те хьо гТийла хила?

Акхтуле элира цуьнан хазчу йишас:
— Халахета тарло, ма-дарра ас аьлча,
Алаза ца йолуш ас олу хьоьга:
Хьох долу ва эхь-бехк вайн дала лоьрийлз, 
Хьан доттаг1 Шахьболат веара вайга.
Соь безам бахана, и соьга хьаьжира,
Шен безам лачкъийна, и ц1ехьа вахара, — 
Олуш, калакойн 1аж санна, ц1ийелла сецира и. 
Т1аккха лен велира и Жумин Акхтула:
— Дакъаза ма яла, сан хьоме йиша,
Хьо сиха кечлолахь, бедар т1еюхий,
Яхаза ер яц хьо Шахьболатан х1усаме,
Хилаза ер яц хьох х1усаман нана,—
Олуш лен ваьлча шеи хьоме ваша,
Ша сиха кечъелира цуьнан жима йиша.
Сеттачу поштанна йора дой доьжна,
Шен жима и йиша поштана хаийна,
Ша новкъа яьккхира цу Жумин Акхтулас. 
Яхана кхечира Акхтулин йиша 
И Шабин Шахьболат вехачу х1усаме.
Батто морха санна, и къорза гуьлмаьнда 
Бесни т1е изош, калакойн 1аж санна,
Шен йогу беснеш гучуьра йохуш,

Коканех догу шен 1аьржа б!аьргаш ша
охьахьежош,

Дуьнен чу кхета нур дашо малх санна,
Чоь серлайоккхуш, яхана х1оьттира 
Акхтулин йиша Шахьболатан х1усаме.
— Буьйса дика хуьлда хьан, х!ай Шабин

Шахьболат! —
Олуш, чуяьлча Акхтулин йиша,
Нецваьлла висира и Шабин Шахьболат.
Т1аккха лен велира и Шабин Шахьболат:
— Хьо маршайог1ийла, хьо далла езийла, 
Акхтулин йиша, хьо лаа юй теша?
—,Со лаа ма лела, со тара ма лела,
Со дагна езна, хьо цГехьа варна.
Со хьоьга еъна, езаш д1аэца ахь, —
Олуш, лен елира Акхтулин йиша.
— Дакъаза ма яла, Акхтулин йиша,
Со араволу, сан кГеззиг г1уллакх ду, —
Олуш, араваьлла, хьаьвзина вахара 
И Шабин Шахьболат цу хьешийн ото чу.
Куьйга корта лоьцуш, ойлане велира и 
Цу хьешийн ото чохь, юьхь1аьржа х1оьттина. 
Акхарошлахь къеста ц1оькъалом санна,
Дуьнен чохь ц1е йолуш Мадин Жаьммарза ву-кха,

Цо эрна ца аьлла къонахчун дешнаш:
«Тешаме дика к!ант юьртан куралла лоруш, 
Пиллакхе оьздан йо! деган синкъерам лоруш, 
Яхь йолуш баьхначу нохчийн оьздачу к1ентийн 
Сий лахдан мегар дац, к1айдарг а йина». 
Хийламма, шен лаам кхочуш а бина,
Йоккхучу ханна юьхь1аьржо йина,
Хийламма дуьнен чохь, собаре хилла, 
Юьхьк1олла йина йоккхучу ханна.
Х1ай сонта дилхан дог, со х1аллак ма вехьа! 
Оьг1азе дилхан дог, ас морцур ду хьо!
Цу сенчу дошца ас дагор ду хьо! —
Олуш, каде яьккхина осмалойн тапча,
Кховдийна туьйхир цо, шен деге лаьцна.
Эсаро бос бехьна толлан rla санна,
Сихонца вуьйжира и шерачу ц1енкъа.
Элира цо, шен деге дайн куьг а дуьллуш:
— Кестта д1атуьйр ду хьо, х1айн сонта дилхан

дог!
Морхашкахь ша лечкъа дашо малх санна, 
Шахьболатан х1усамехь базаран кирхьан к1ел 
Ша лечкъаш хилла Акхтулин йиша.
Бос байна йисира, тапчин тата хезна,
И араиккхира сихонца йоьхна.

Воьжна гира цунна и Шабин Шахьболат.
Мохь аьлла йистхилира Акхтулин йиша:

:— Мел бала бин ахь, сел сонта хилла!
Собар дан ца мегара, синтеме хилла?— 
Сихонца кечвнра цо цхьа каде бере.
Дог1анца ткъес санна, и чехка вахара. 
йочанан ва мохо идо дарц санна,
Расхачу ва дино ша чехка идош,
Вадийна кхиийра и Акхтулин уьйт1а.
Кхойкхуш араваьккхира и Жумин Акхтула, 
ТГаккха лен велира и каде бере:
— Шийла кхаъ беъна ас, х1ай Жумин Акхтула
— Цхьабосса хьайн гила хьацарна 1ийдалуш, 
Хьо лаа ца веъна, х1ай каде бере,
Сихонца схьадийца деана г1уллакх,
Хьо охьавоссахьа лекхачу динара,
Ялхае ахь соьга коьртера rlaftrla,
Бакъ г1ирмин мажарца ас каде ойур ю,
Балхабе ахь соьга кийрара бала,
Терсмаймал туьраца ас каде ойур бу,- 
Олуш, лен ваьлча и Жумин Акхтула,
Т1аккха дийца велира и каде бере:
— Хьан деган доттагГа, осмалойн тапча 
Ша-шена ва тоьхна, Гуьллуш ву хьуна!—

И аьлла валарца ша сиха кечвелла,
Бухь бойначу попа т1е дайн леча санна,
Ша дина хиъна, ша ваха кечвелира 
И Жумин Акхтула.
Мохал а маса шен гила уьдуш,
Юьртаха къаьстина и чехка вахара,
Цо гулбан болийра говзачех лоьраш,
И говза ва лоьраш сихонца гулбина,
Уып эдна вахара и Шахьболат волчу.
Хала чов 1аьткъина 1уьллура Шахьболат.
Цо вала туьйсура шен турпал меженаш, 
Цуьнан вала кхоьлинера и 1аьржа б1аьргаш, 
Цу сенчу дошо дакъийнера легаш.
Хьомечу Акхтулин дош лере хезна,
Кхетаме веара и, лазарна садетташ.
— Ассалам 1алайкум, х1ай Шабин Шахьболат! 
Буьйса дика йолда хьан кхоьллинчу дала!
Чов декъал хуьлда хьан йоьхначу буьйсанна! 
Хьо воха ма воха, х1ай Шабин Шахьболат, 
Къинхетам шорта бу, парг1ато хир ю, 
Маршалла хилла, хьо чевнах воьрзур ву, 
Синтеме хилалахь, вирзина гГоттур ву,—
Олуш, лен велира и Жумин Акхтула,
— 1алайкум ва садам, х1ай Жумин Акхтула!

Хьо марша воДийла, хьо далла везийла! 
Даггара баркалла олу ас хьуна,
Хьем боцуш сихониа хьо орцах Варна.
Дог оьцуш даггара дика дош аларна,—
Олуш, лен велира и Шабин Шахьболат. 
Баккхий лоьраш коьрте ховшийна.
И кегий лоьраш коти ка  ховшийна, 
Терсмаймал туьра т1е деза ка те1ош,
Лен вуьйлуш т1ех1оьттира и Жумин Акхтула: 
— Дакъаза ма довла, х1ай говза лоьраш, 
Делаха биънариг беза дуй бу сан-ма,
Аш лелочу лораллих дунна дарба хилахь, 
Дуьненан дохнаха шун дилхан дог 1або,
Аш лелочу лораллих молха-дарба да хуьлуш, 
Цуьнан валар хилахь, шун торга кортош, 
Дег1аха къастийна, ва лаьтта эгадан!—
И говза лоьраш шаыи догах хьаьвзина, 
Шахьболатан чевнна церан куьг тайна, 
Вирзина Наьттира и Шабин Шахьболат. 
Мерзачу ойланца, хазачу безамца 
Бертахь даха хиира и нийса ши накъоет. 
Захало бахьанехь доттаг1алла да дохош, 
Махко а лерина Акхтула вара,
Маесо а цунах цецваьлла хиллера.

Тешамал сийлахь х1ума дац дуьнен чохь, 
Нанас ваза хиларах, ваша волуш хуьлу, 
йохьах кийра ва буьзна, дог майра долуш, 
Тешаме доттаНа ваша санна лору.
Ма лалда вай, к1ентий, вовшех тешам байна; 
Ма лалда вай, кТентий, вовшех безам байна.



Х Ь О М Е Ч У  М А Х К А Х Ь
(КПСС-н ХХП-чу съездан  сийнна)

Сийлахьчу Октябре,
Вайн партис делла 
Халкъан ирс, мехкан сий, 
Вовшашка кхойкхуш, 
Лардира хьан дикчу 
К1енташа, латта,
Ирсан мохк, тхан хьоме 
Везаме латта!

Кхиъна со хьан хазчу. 
Ирсечу доьзалехь,
Кхиъна со исбаьхьчу 
Беркате хьан лаьттахь,

79



Хьомечу вайн партий, 
Дас-нанас бер санна, 
Халкъ кхетош кхиочу 
Ирсечу махкахь.

Вайна ирс, дахар а 
Вайн партис делла, 
Хазхетар, даккхийдер 
Ленина делла,
Ца кхачо, Нел да лун 
Белхан иицкъ белла, 
Дуьненан машар а 
Ларбан ницкъ белла.

1аьржачу дешица 
Хьан латта хьанделла, 
Хьийкъинчу ялтица 
Хьан ареш тоелла,
Хьан халкъийн дотНалла 
Ду хьуна ницкъ белларг, 
Вайн партии куьйгалла 
Ду хьуна ирс делларг.

Хьомсара сан нохчий, 
Эрмалой, г1алг1ай,

Шу массо сан дагна 
Гергара вежрий,
В айн воккха ваша ву 
Доттаг1а оьрси,
Барт болу доьзал бу 

Сий деш вай вовшийн.
Дуьненан адмашна 
Ире делла Ленин 
Дуьненан халкъашна 
Хьомсара да ву,
Цо дина совг1ат ду 
Езийра парти — 
Сийдолу да-нана 
Вайна ду тахна.
Хьомечу Даймехкан 
Товш йолу ареш, 
Щеначу 1аламан 
Исбаьхьа сурташ — 
Сан дагна безам бу 
Дег1аиа ницкъ луш, 
Даггара партина 
Баркалла хуьлда!

Октябрь 1961 ша

А . С . П У Ш К И Н

Вина мохк ма-барра бевзаш,
Хьайн дагца кхетийр ахь хьалххе. 
Халкъан ницкъ, мехкан ирс, безам, 
России сий, поэзии нур-малх, 
Пушкин, хьо халкъийн сий, лерам. 
Заманийн йохалла гутренна 
Адамалла девзачу дуьненна 
Дашо варкъ къегочу элпашца 
Хьан ц1е ю язйина безамца.
Хьан дешан говзаллин ц1арца 
Махкана хьан сий ду хьоме,
Хьо вац ткъа массарал хьалха 
Айдинарг дотг1алла, тешам,



Дог rlan ap , ойланийн хьалхар! 
Хьекъалца, безаме дагца,
Хастийр ахь хьайн халкъ иллешца. 
Мел шера девзара хьуна 
Халкъан дош, дог-ойла, дахар! 
Мел безам хета хьо тхуна!
Зевне дош кхуллура ахьа, 
Халкъера схьаоьций айхьа,
Цунах йой поэзи тхуна,
Совг1ат дой лора ахь и схьа! 
Цуьнан лар йовр яц-кха цкъа а, 
Дуьнен чохь буьйцуш мотт мел бу, 
Хьо поэт дегнашкахь хир ву, 
Лаьтта т1ехь адамаш мел ду!.. 
Хьан дикчу иллеша даим 
Хазахетар, халхетар хаздо,
Х1инца а цара дог айдо,
Синош а, дегнаш а тийна 
Ойлане, эшаршка доху,
Доггаха тхо даккхийдедо.

Эзарзза, пул сов а алссам 
Бакъ вара, тешаме вар хьо! 
Пушкин хьой, хьан стихаш тхуна,

Берашна, т!аьхьенна денна 
Лаьттар ду безамца даг чохь, 
Хьекъалан, бакъдолчун аьзнаш. 
Декар ду дегнашкахь зевне,
Декар ду массо а маьПе!
Б1аьрла йиш, хазхетар кхуллуш, 
Доза а, эхар а йоцуш.
Пушкинан х1ай иллеш, тхуна 
Кхарсталаш лаьтта т1ехь, стиглахь, 
Т1аьхь-т1аьхьа дог-ойла хазъеш!

ХЬОМЕЧУ ХЬОЬГА

Хьо генахь елахь а, хазниг, 
Дагца со хьоьца ву даим,
Хьо цхьаннах хир ю сан ойла, 
Лаьа ахь сох ойла йойла.

Хьо юххехь ган лаьа суна,
Хьоь хьежа, да к1ордош сайна, 
Хьажарца мукъна а хьуна 
Хаийта сайн деган ойла.

Кхечуьнга вистхилар иислахь, 
Хьо дагахь йоллу-кха суна,
Хьан амат, хьуьнар ас дицдахь, 
рехк баккха бакъо ю хьуна.



Б1аьстенан ц!ен зезаг санна,
Хьомениг оьзда ю' суна,
Хьан аз ду зурманчул хаза,
Хьоь кхачац б1аьстенан хьоза.

Чехкачу татолийн декар,
Хьозарчийн эшарийн хезар,
Зезагийн исбаьхьа лепар 
Товш хета, хьомениг, хьоьца.

Калаконн ду 1ежах, нур дашо малхах 
Къасталац хьан беснеш соьга,
Ткъа цкъацц1а хьан оза сан лере хазахь, 
Дог-ойла д1аг1урту хьоьга.

Малх санна, хьо гучуяьлча,
1аламан хазалла яйча,
Вайший а вовшашка хьаьжча,
ДогцТенчу безамах теша.

К1едачу, хьомечу дашца 
Со кечло хьох дагавала,
Ма мотта мекха ю дагца,
Ницкъ бу хьан вайн дахар кхала,

Шеххьана кхин везахь хьуна, 
Соьгара новкъарло ер яц, 
Гучуьра вер ву со хьуна, 
Пелонах ас хьоьга эр дац.

Хьо уллохь сайда ма-хилла, 
Долчул сов 1алам а хазло, 
Ойланца сайн дог ас доьллу, 
Лаьа ахь айхьа доьшийла!



* * *

Хьекъал оьшу 
Автор вовза, 
Вовзар оьшу 
Автор веза.

1942 шо.



Й01Е

Маршалла хоьтту ас хьоьга, 
Ас буьйцу сайн безам хьоьга: 
Тийна хан гуттара йоккхуш. 
Уггар дукха езарна сайна, 
Сатуьйсуш ладоьг1на хьаьгча, 
Ахь бехк ма биллалахь суна.

1942 шо.

Хьомечу махкахь . . . .
А. С. П у ш к и н ..................................
Хьомечу х ь о ь г а ................................
Хьекъал оьшу . ,
Hole

Библиотека JSfe 3
Заводского р-на г. Г  розного

64
79
82
85
88
89

Зайнди Джамалхандв
ВЕРНОСТЬ

Поэмы и стихи
(на чеченском языке)

Р е д а к т о р  Г а н ж у е в  А . У.
Х у д о ж н и к  С .  У . С о лс а е в  

Х у д о ж е с т в е н н ы й  р е д а к т о р  М а г о м а е в  М . В . 
Т е х н и ч е с к и й  р е д а к т о р  К у з ь м е н к о в а  Н . Т. 

К о р р е к т о р  Д а д у е е  А . Д .

$
С д а н о  » н а б о р  1 2 .X I I  1 963  г . П о д п и с а н о  к п е ч а т и  П . 1 1 9 6 4  

Ф о р м а т  8 4 x 1 0 8 (5 4 . О б ъ е м  1 ,4 3 (2 ,4 )  п .  л .  У ч . - и з д .  2 ,7 5 .  
Т и р а ж  Ю СО. С Ф 0 5 0 0 7  . 

Ч е ч е н о - И н г у ш с к о е  к н и ж н о е  и з д а т е л ь с т в о ,  
Г р о з н ы й  , 2 1 ,  у л и ц а  Л е н и н а ,  1 4 .

З а к а з  >6 1 5 0 .

Т и п о г р а ф и я  и м е н и  11 а в г у с т а  1 9 1 8  г о д а , 
Г р о з н ы й ,  п р о с п е к т  Р е в о л ю ц и и ,  2 2 |о ,  

Ц е н а  14 к о п .



3. Джамалханов 
ВЕРНОСТЬ 

(на чеченском языке)


